DEPUTACION
OURENSE

COMISION INFORMATIVA DE COOPERACION, INFRAESTRUTURAS E MEDIO RURAL
ACTA da mencionada comisién informativa, correspondente ao dia 16 de setembro de
2026

As 16.56 horas do dia 16 de setembro de 2026, relnese a Comision Informativa de
Cooperacion, Infraestruturas e Medio Rural, en sesién ordinaria, na sala de xuntas da
Deputacion Provincial, coa asistencia dos seguintes deputados e deputadas:

Presidente: D. Luis Menor Pérez

Deputados/as do Grupo Popular:

D. José Maria Lago Cabo

D.? Marta N6voa Iglesias

D.2 Patricia Torres Madureira

D.2 M.2 del Carmen Gonzalez Quintela

D. Manuel Seoane Rodriguez

Deputados/as do Grupo Socialista:

D. Alvaro Vila Aratjo

D. Emilio Luis Diaz Vidal

D.2 Susana Rodriguez Rodriguez

Deputados/as do BNG:

D.2 Maria José Mangana Guede

D. Bernardo Varela Lopez

Deputados de Democracia Ourensana:

D. Antonio Fernandez Martin

D. Francisco Lorenzo Lépez

Deputado non adscrito:

D. Xosé Carlos Valcarcel Doval

Secretario: D. Juan Marquina Fuentes

Interventora accidental: M.? Begofia Alvarez Matos

Seguidamente, iniciouse o tratamento dos asuntos incluidos na orde do dia, do xeito que se

reflicte a continuacion:

1°.- APROBACION DA ACTA DA SESION ANTERIOR, CORRESPONDENTE A DO DIA

15 DE XULLO DE 2026 (EXP. N° 2026/45S/Cl).-
A Secretaria Xeral deu traslado do borrador da acta da sesién anterior, correspondente a
ordinaria do dia 15 de xullo de 2026.

Non se producen intervencions e, por maioria dos membros presentes, a comision adopta o

seguinte acordo:
Aprobar a acta da sesién ordinaria da Comision Informativa de Cooperacion, Infraestruturas
e Medio Rural do dia 15 de xullo de 2026, conforme co borrador elaborado pola Secretaria

Xeral.

2°.- EXPROPIACION FORZOSA PARA A EXECUCION DA OBRA
“ACONDICIONAMENTO E MELLORA INTEGRAL DA ESTRADA OU-1110 BALTAR (OU-
304) - RANDIN (0U-303)”, NO TERMO MUNICIPAL DE BALTAR (OURENSE) (EXP. N°
2025/22731A) .-

Dona Ana Patricia Torrres Madureira, do Grupo Popular, expén o contido da proposta.

Non se producen intervenciéns e, co voto a favor do Grupo Popular (6) e a abstencién do
Grupo Socialista (3), do BNG (2), de Democracia Ourensana (2) e do deputado non adscrito
(1), a comision ditamina favorablemente a adopcioén, por parte do Pleno, do seguinte acordo:
1) Resolver as alegacions formuladas por DON CONSTANTINO DIAZ LOPEZ, con base no
informe do xefe do Gabinete de Asesoria Xuridica e asistencia a municipios da Deputacion
de Ourense:

“Jaime Antonio Pintos Pérez, Xefe do Gabinete de Asesoria Xuridica e asistencia a
municipios da Deputaciéon de Ourense, expon:

Que logo de que se sometese a informacién publica, nos termos previstos no artigo

18 da Lei de expropiacion forzosa, a relacion de bens e dereitos afectados pola expropiacion
forzosa para a execucion da obra “Acond. y mejora integral de la carretera OU-1110
Baltar (OU-304) - Randin (OU-303)”, en el término municipal de Baltar (Ourense)
formuléronse alegaciéns por parte de DON CONSTANTINO DIAZ LOPEZ, as cales dan
lugar a emisién do presente
INFORME
Solicita (I) a expropiacion de toda a superficie das parcelas, e (ll) maniféstase a sua
disconformidade co valor que se lles asignan.
Estas alegacions deberan ser desestimadas polas seguintes causas:

1) En canto a expropiacion de toda a superficie das parcelas.

a) Segundo se indica nos expedientes parcelarios, a parcela
32006A016008350000KQ xa esta expropiada na sua totalidade (¢é dicir, 22 m2).
b) No tocante ao predio 32006A017000890000KD, segundo o plano parcelario do
proxecto aprobado, a superficie afectada é de 28 m2, namentres que o predio
catastralmente consta de 110 m2, polo tanto non é susceptible de expropiacion
total, ao non concorrer os requisitos do artigo 23 da Lei de expropiacion forzosa.
1) En canto & procedencia de discutir o valor dos bens na fase de necesidade de ocupacion.
Conforme aos artigos 15 e seguintes da Lei de 16 de decembro de 1954, de Expropiacion
Forzosa (LEF), a fase de necesidade de ocupacion ten por obxecto determinar os bens ou
dereitos que resulten estritamente indispensables para o fin que xustifica a expropiacion, asi
como identificar os seus titulares e resolver, se é o caso, as alegacions formuladas polos
interesados respecto da necesidade da sta ocupacion. O artigo 17 da LEF impbn ao
beneficiario a obriga de formular unha relaciéon concreta e individualizada dos bens ou
dereitos que considere de necesaria expropiacion, mentres que o artigo 20 prevé que as
alegacions dos interesados deberan referirse precisamente a necesidade ou non da
ocupacion dos bens ou dereitos afectados.
Pola contra, a determinacién da indemnizaciéon que corresponda polos bens efectivamente
expropiados constitie unha fase posterior e autbnoma do procedemento expropiatorio. Asi o
establece expresamente o artigo 25 da LEF, ao dispofier que, unha vez firme o acordo polo
que se declara a necesidade de ocupacion dos bens ou a adquisicion dos dereitos
expropiables, «se procedera a determinar su justo precio». Do mesmo xeito, o artigo 26
establece que a fixacion do xustiprezo se tramitara como peza separada e mediante
expediente individualizado respecto de cada propietario.
En consecuencia, non resulta procedente introducir na fase de necesidade de ocupacion
cuestions relativas & valoracion econémica dos bens, a sta concreta indemnizacion ou a
correccion da taxacion efectuada, por tratarse de cuestions propias da posterior fase de
determinacion do xustiprezo. A propia sistematica da LEF distingue asi entre, por unha
banda, a determinacion dos bens que deben ser obxecto de expropiacion e, por outra, a
fixacion da indemnizacion que debe percibir o titular afectado, sendo esta ultima cuestion a
que debera ser discutida, no seu caso, no correspondente expediente de xustiprezo.
E canto cabe informar, sen prexuizo doutros criterios mellor fundados en Dereito.”
2) Ter por declarada a utilidade publica, de conformidade co disposto no artigo 10 da Lei de
16 de decembro de 1954, de expropiacion forzosa, das obras de acondicionamento e
mellora integral da estrada OU-1110 Baltar (OU-304) - Randin (OU-303)", no termo

municipal de Baltar (Ourense), cuxo proxecto foi aprobado definitivamente mediante
resolucion da Presidencia desta Deputacién namero 2025/14181, no termo municipal de
Baltar, o atoparse incluidas nos supostos recollidos no artigo 22 da Lei 8/2013, do 28 de
xuno, de estradas de Galicia.

3) Acordar definitivamente, ao abeiro do disposto polo artigo 22, paragrafo quinto, da Lei
8/2013, de 28 de xufio, de estradas de Galicia. a NECESIDADE DE OCUPACION, CON
CARACTER URXENTE, dos bens e dereitos necesarios para execuciéon das obras
“Acondicionamento e mellora integral da estrada OU-1110 Baltar (OU-304) - Randin (OU-
303)”, aos efectos da expropiacion forzosa tramitada por esta Deputacion, de acordo co
previsto no artigo 21 da Lei, do 16 de decembro de 1954, de expropiacion forzosa e de

conformidade co reflectido no cadro seguinte:

Finca | Polig. | Parc. | Refer. Catastral Propietarios Dominio

1 16 379 32006A016003790000KH | - Constantino Diaz Lopez 189
- José Diaz Lépez

8 16 430 32006A016004300000KO | -Manuel Ojea Cuquejo 242

11 16 805 32006A016008050000KL | -Juan Antonio Lage Feijoo 188

12 16 806 32006A016008060000KT | -Herdeiros de Rosalia Salinas | 5
Fidalgo

13 16 809 32006A016008090000KO | -Concepcion Lopez Feijoo 12

16 16 822 32006A016008220000KE | -Manuel Lopez Diaz 43

23 16 833 32006A016008330000KY | -Herdeiros de Maria Campo | 30
Veloso

25 16 835 32006A016008350000KQ | -Constantino Diaz Lopez 22
-José Diaz Lépez

27 16 838 32006A016008380000KT | -Herdeiros de José Lama Salinas | 57

31 16 9002 | 32006A016090020000KT | -Concello de Baltar 13

37 17 73 32006A017000730000KA | -Manuel Lépez Diaz 29

44 17 89 32006A017000890000KD | -José Diaz Lépez 28
-Constantino Diaz Lépez

48 17 100 32006A017001000000KU | -Herdeiros de José Lama Salinas | 70

53 17 417 32006A017004170000KU | -Constantino Diaz Lopez 1
-José Diaz Lopez

54 17 418 32006A017004180000KH | -Constantino Diaz Lopez 21
-José Diaz Lépez

61 17 505 32006A017005050000KX | -Manuel Ojea Cuquejo 23

62 17 508 32006A017005050000KX | -Manuel Ojea Cuquejo 21
63 17 9004 | 32006A017090040000KG | -Concello de Baltar 16

4) Notificar esta resolucién aos interesados e ordenar a sua publicacion no BOP, nun diario
dos de maior circulacion na provincia e no taboleiro de anuncios do concello afectado, de

conformidade coa lexislacion vixente.

3°.- MOCION DO GRUPO PROVINCIAL DO BNG DEMANDANDO SOLUCION A
DEMANDA DE ABASTECEMENTO DE AUGA NOS NUCLEOS DE CIROS E MOREIRINA
(A_BOLA) E OUTRAS MEDIDAS QUE MELLOREN A XESTION DA AUGA NOS
NUCLEOS RURAIS (EXP. N° 2026/13849H) -

Don Bernardo Varela Lopez, do BNG, expdn o contido da seguinte mocion:

“Os servizos basicos minimos son aqueles servizos esenciais que deben garantirse para
unha vida digna e en moitos casos deben ser prestados polas entidades locais. O acceso a
auga potable e a un sistema adecuado de evacuacion e tratamento das augas residuais
constitiie unha condicioén basica para garantir unhas condicions de vida dignas e para fixar
poboacioén no medio rural. Porén, a realidade de numerosos pequenos nucleos da provincia
de Ourense evidencia que a dispersion territorial e a reducida dimension dos asentamentos
continian a ser empregadas como argumento para demorar actuacions que deberian
constituir unha prioridade das administraciéns publicas.

Sendo as entidades locais as que tefien atribuidas competencias en materia de
abastecemento de auga potable en base a Lei 7/1985, de 2 de abril, reguladora das Bases
de Réxime Local, que nos seus artigos 25.2 c), 26.1 11 a e 85,2 configura o saneamento e
depuraciéon de augas residuais como servizo de competencia local. Pero ese mesma
normativa no artigo 36, punto 2.b) establece como competencia das Deputacions
Provinciais: “Asegurar o acceso da poboaciéon da Provincia ao conxunto dos servizos
minimos de competencia municipal e & maior eficacia e economia na prestacion destes
mediante calquera férmula de asistencia e cooperacion municipal. Con esta finalidade, as
Deputacions ou entidades equivalentes poderan outorgar subvencions e axudas con cargo
aos seus propios recursos para a realizacion e o mantemento de obras e servizos
municipais, que se levaran a cabo a través de plans especiais ou outros instrumentos
especificos.”

En moitos lugares e nucleos de concellos das comarcas ourensas conviven ainda en pleno

2026 o abastecemento de auga da traida municipal coa auga da traida vecifal, un feito que

evidencia que non existe ainda unha garantia homoxénea deste servizo basico no conxunto
do territorio, e que a dispersion poboacional e o caracter rural de moitos nucleos continuan a
marcar importantes diferenzas no acceso aos servizos publicos esenciais. Ainda sabendo
que en moitos casos é a propia vecifianza a que prefire manter o servizo da traida vecinal
fronte a un sistema municipalizado.

A esta realidade engadese outro problema estreitamente relacionado coa garantia do
abastecemento: o estado das propias redes. As fugas na redes de abastecemento supofien
un despilfarro dun recurso publico cada vez mais limitado, e evidencian a necesidade de
priorizar o correcto mantemento das infraestruturas. Xa neste sentido se ten manifestado
recentemente por parte de Augas de Galiza que ven recordando a competencia municipal
sobre este asunto e reclamando unha maior implicacion das administracions locais para
reducir as perdas e melloras nas redes de abastecemento.

A diverxencia territorial agravase ali onde non existe nin un sistema de subministro nin
outro, a pesar de existir unha demanda vecifial de longa duracién, e que segue sen ser
resolto logo de décadas como o caso singular de Cirdés e Moreirifias no concello da Bola,
cuxa vecifianza (a través sta Asociacion de Vecifios) se dirixiu a este grupo ante a falta de
resposta as suas solicitudes.

Neste caso a vecifianza non ve atendida pola administracion local a stua demanda da
extension dos servizos municipais de abastecemento de auga potable, demandas que se
realizaron mediante recollidas de sinaturas dos residentes, xa fai cinco anos e repetidas
outra vez o ano pasado, asi como a través de xuntanzas coa rexedora municipal para o
traslado dunha peticion de primeira necesidade, que a dia de hoxe segue desatendida, a
pesares de recofiecer o propio concello esta problematica, que se ve agravada en periodos
de estiaxe, cando os recursos hidricos de pozos e fontes escasean.

As dificultades técnicas ou econdémicas tampouco poden ser razén para alongar
indefinidamente a ausencia de servizos basicos que deberan estar garantidos polas
administracions.

Asi e todo, a pesar da atribucion de competencias aos concellos non significa que a Xunta
de Galiza careza de competencias ou capacidade de actuacion neste ambito. Augas de
Galicia exerce competencias en materia de abastecemento e saneamento en todo o
territorio galego, con independencia da demarcacién hidrografica a que pertenza cada
concello e, polo tanto, con independencia de que as competencias sobre o dominio publico

hidraulico correspondan a Augas de Galicia ou a unha confederacioén hidrografica estatal.

Asi, Augas de Galicia cobra (ou deberia facelo) o canon de saneamento en todos o0s
concellos galegos.

Sirva como exemplo que nestes momentos Augas de Galicia ten en execucion mais de 20
millons de euros en obras de abastecemento en concellos de toda Galiza (en Ourense
escasamente o 10%).

Polo que é preciso recuperar unha politica de abastecemento baseada na cooperacion entre
entidades locais e garantir unha cooperacion eficaz coas outras administracions.
Cooperacion e planificacion que se ve limitada pola falta de transparencia da Xunta de
Galiza ante a falta de avaliacion do Plan de Abastecemento de Galiza 2010-2025 que impide
cofiecer que obxectivos foron cumpridos e que investimentos executados ou a falta de
peche efectivo do pacto local da auga de 2013 entre a Xunta e a FEGAMP e que impide un
progreso neste eido.

Esta ausencia de planificacion e cooperacion estable cobra especial incidencia nos
concellos pequenos e no medio rural, onde a limitada capacidade técnica e econémica dos
municipios dificultan a execuciéon e o mantemento das infraestruturas necesarias. Por iso as
Deputacions deben asumir un papel proactivo na asistencia e intermediacion entre 0s
concellos e a Xunta de Galiza para evitar que nucleos rurais que carecen de abastecemento
fiquen desatendidos por falta dunha planificacién da auga, malamente suplida desde a
Xunta de Galiza por convocatorias de axudas puntuais. E que fai mais precisa unha alianza
estable da Xunta co municipalismo galego baseada na planificacién plurianual, a asistencia
técnica e regras transparentes de investimento, en lugar de deixar aos concellos correr
detras das lifias de axudas, o que s6 acaba prexudicando a vecifianza.

Tal e como indicamos con anterioridade, coexisten varias realidades en moitos concellos
galegos (abastecementos municipais e abastecementos vecifais), e desde o BNG somos
conscientes da complexidade de dar un axeitado servizo a todo o noso territorio no que
existe unha grande dispersion e realidades moi diferenciadas.

Mais precisamente por iso, si queremos ‘revitalizar” os nosos nucleos rurais, é
imprescindible dotalos dos mesmos servizos (especialmente os basicos) que os nucleos
urbanos.

E neste marco no que debemos situar aos pobos de Cirés e Moreirifias (contan cun total de
21 vivendas e 53 vecifios e vecifias) como exemplo dunha realidade mais ampla que non
pode seguir sendo abordada mediante prorrogas ou solucions provisionais, senén que
require compromisos orzamentarios e técnicos concretos, prazos definidos e a implicacién

das diferentes administracions para obter resultados efectivos.

ACORDOS

1. Instar & Deputacion de Ourense a procurar, en colaboraciéon coa Xunta de Galiza e a
través de Augas de Galicia, unha férmula de financiamento e cooperacion técnica que
permita dar solucién aos nucleos de Cirés e Moreirifias, no concello da Bola, afectados
por unha longa e inxustificable ausencia de subministracién de auga potable nas stas
vivendas, tendo en conta que as competencias de Augas de Galicia en materia de
abastecemento e saneamento se estenden ao conxunto do territorio galego, con
independencia da demarcacion hidrografica correspondente.

2. Instar & Xunta de Galiza a facer unha avaliacién integral e publica do Plan de
Abastecemento de Galiza do 2010-2025, concello por concello e sistema por sistema.

3. Instar a Xunta de Galiza a aprobacién urxente dun novo Plan de Abastecemento, con
horizonte plurianual, financiamento comprometido e indicadores verificables, que
incorpore a adaptacion a seca e a atencion especifica ao rural.

4. |Instar a Xunta de Galiza a reclamar o peche efectivo do Pacto Local da Auga, con
criterios xustos de tarifas, accesibilidade social e prioridades transparentes de
investimento.

5. Instar & Xunta de Galiza a crear un programa estable de apoio técnico e financeiro aos
Concellos pequenos e medianos, que supere os marcos das subvencions e 0sS
convenios opacos.

6. Instar a Xunta de Galiza & aprobacion urxente dun Plan de Abastecemento para a
provincia de Ourense, con horizonte plurianual, financiamento comprometido e
indicadores verificables, que incorpore a adaptacion & seca e a atencién especifica
ao rural cun programa estable de apoio técnico e financeiro aos concellos pequenos
e medianos, mais ala do reparto de fondos”.

Don Xosé Carlos Valcarcel Doval, deputado non adscrito, fai uso da palabra para indicar
que nos préximos anos os problemas coa subministracion da auga van a continuar e que é
moi importante sensibilizar & vecifanza no uso responsable.

Don Emilio Luis Diaz Vidal, do Grupo Socialista, indica que o problema do
abastecemento de auga potable agravase na nosa provincia pola dispersion poboacional.
Engade que en principio estan conformes coas propostas de acordo da mocién pero que en
todo caso reservan o voto para o Pleno.

Dona Ana Patricia Torres Madureira, do Grupo Popular, sinala que lle sorprende que a
mocion se centre en dous nucleos de poboacion concretos dun concello concreto, cando

nunha situacién similar hai moitos nucleos de varios concellos da provincia. Ademais chama

a atencién que a mocién non faga mencion ningunha a Confederacion Hidrografica que ten
amplas competencias na materia. Remata pondo en valor a importancia do PERTE da auga
impulsado pola Deputacion que coa dixitalizacion e implementaciéon da telelectura vai
permitir detectar perdas e avarias nas redes de abastecemento e mellorar a xestion do ciclo
da auga.

Don Bernardo Varela Lopez, do BNG, sinala na quenda de peche que a mocién cita estes
dous nucleos do Concello da Bola porque levan mais de vinte anos nesta situacién e non se
lles da solucion. Remata indicando que tamén contriblen a acrecentar o problema as redes
de subministracion de titularidade vecinal e que debemos pensar se coa sensibilizacion é
suficiente e que ao mellor hai que aplicar o réxime sancionador.

Non se producen mais intervencions e co voto favorable do BNG (2) e a abstencién do
Grupo Popular (6), do Grupo Socialista (3), de Democracia Ourensana (2) e do deputado
non adscrito (1), a comisién ditamina favorablemente a adopcion, por parte do Pleno, do
seguinte acordo:

1. Instar & Deputacion de Ourense a procurar, en colaboracion coa Xunta de Galiza e a
través de Augas de Galicia, unha férmula de financiamento e cooperacion técnica que
permita dar solucion aos nucleos de Cirds e Moreirifias, no concello da Bola, afectados
por unha longa e inxustificable ausencia de subministracion de auga potable nas suas
vivendas, tendo en conta que as competencias de Augas de Galicia en materia de
abastecemento e saneamento se estenden ao conxunto do territorio galego, con
independencia da demarcacion hidrografica correspondente.

2. Instar a Xunta de Galiza a facer unha avaliacion integral e publica do Plan de
Abastecemento de Galiza do 2010-2025, concello por concello e sistema por sistema.

3. Instar a Xunta de Galiza a aprobacion urxente dun novo Plan de Abastecemento, con
horizonte plurianual, financiamento comprometido e indicadores verificables, que
incorpore a adaptacién a seca e a atencion especifica ao rural.

4. Instar & Xunta de Galiza a reclamar o peche efectivo do Pacto Local da Auga, con
criterios xustos de tarifas, accesibilidade social e prioridades transparentes de
investimento.

5. Instar & Xunta de Galiza a crear un programa estable de apoio técnico e financeiro aos
Concellos pequenos e medianos, que supere os marcos das subvencions e os
convenios opacos.

6. Instar a Xunta de Galiza a aprobacién urxente dun Plan de Abastecemento para a

provincia de Ourense, con horizonte plurianual, financiamento comprometido e

indicadores verificables, que incorpore a adaptacion a seca e a atencién especifica
ao rural cun programa estable de apoio técnico e financeiro aos concellos pequenos

e medianos, mais ala do reparto de fondos.

4°.- MOCION DO GRUPO POPULAR PARA A IMPLANTACION DO TRANSPORTE
METROPOLITANO NA COMARCA DE OURENSE (EXP. N° 2026/13867J).-

D.? Marta Névoa Iglesias, do Grupo Popular, expdn o contido da seguinte mocion:

“A mellora da mobilidade entre Ourense e os concellos da sua contorna debe
facilitar o acceso da vecifianza aos servizos sanitarios e educativos, ao emprego e
as demais actividades cotias. Unha rede coordinada, accesible e con tarifas
integradas debe responder as necesidades que identifiquen os concellos e ofrecer
conexions utiles entre os servizos urbanos e interurbanos.

Por acordo plenario do 22 de marzo de 2024, a Deputacion de Ourense constituiu o
Comité técnico-politico para a implantacion do transporte metropolitano, como
organo de traballo conxunto entre a institucion provincial, os grupos provinciais, a
Xunta de Galicia e os concellos participantes.

Na reunién do 15 de xullo de 2026, recollida na Acta num. 2/2026, participaron
representantes da Deputacion, dos grupos provinciais presentes, da Xunta de
Galicia e dos concellos representados na sesion. A Presidencia lembrou o0s
acordos anteriores, en particular a revision do estudo econémico da extension de
oito lifias, coa correccion dos erros aritméticos e das variables detectadas.

No debate expuxéronse estimacions provisionais de 2,5 millons de euros para a
extension e dunha cantidade adicional para eventuais indemnizacions as
concesionarias autonémicas afectadas, asi como unha prevision de entre 100.000
e 300.000 usuarios ao ano. Estes datos requiren revision e homoxeneizacion:
compre diferenciar custos recorrentes e extraordinarios, precisar o periodo das
estimacions e determinar se a demanda se expresa en persoas usuarias, viaxes ou
validacions. Sen esa analise non procede establecer un custo definitivo por viaxe
nin confundilo coa tarifa ou coa achega publica necesatria.

A representacion do Concello de Ourense manifestou que non debia financiar a
extension con cargo ao seu orzamento por considerar que excedia as suas

competencias de transporte urbano. Esta posicion debe distinguirse da

determinacion xuridica das responsabilidades e das formulas de cooperacion entre
administracions, que require 0s informes correspondentes. A participacion
provincial desenvolverase no marco das suas funcions de cooperacion e dos
Servizos  supramunicipais, respectando as competencias das demais
administracions.

O Comité adoptou por acordo maioritario tres lifias de actuacion: elaborar un estudo
economico actualizado da extension cando a situacion contractual o permitise,
continuar avanzando nun proxecto piloto economicamente asumible e iniciar 0s
traballos para unha Area de Transporte Metropolitano conectada co transporte
urbano. Estes acordos expresan unha orientacion compartida de traballo, sen que
supofian por si mesmos a aprobacion dun reparto financeiro.

Segundo a nota do Concello de Ourense do 8 de setembro de 2026, a Xunta de
Goberno Local acordou, nunha sesion extraordinaria e urxente, darse por informada
da resoluciéon do Tribunal Administrativo de Contratacion Puablica da Comunidade
Auténoma de Galicia (TACGal) que, estimando parcialmente 0s recursos
presentados, anula o acordo de adxudicacion do servizo de transporte publico
colectivo urbano para as anualidades 2026 a 2031.

A Xunta de Goberno ordenou executar a resolucion, retrotraer o procedemento e
trasladar o acordo & mesa de contratacion para que realice as actuacions necesarias
e resolva as cuestions suscitadas polo Tribunal. Compre, por tanto, adaptar o
calendario de traballo a execucion desta resolucion e as actuacions da mesa, sen
presuporier unha nova adxudicacion nin a dispofiibilidade inmediata dunha nova
contratista.

A Deputacion debe continuar exercendo o seu papel de coordinacion institucional,
promovendo a colaboracion entre os participantes. Como concrecion do piloto que
se propon nesta mocion, priorizaranse as conexions cos poligonos industriais da
contorna de Ourense, coa finalidade de facilitar o acceso aos centros de traballo.

O seu ambito, percorridos e horarios deberan definirse tecnicamente coas
administracions implicadas, tendo en conta as necesidades das persoas
traballadoras e as quendas laborais. A preparacion deste piloto, o estudo xeral da

extension de lifias e os traballos da Area de Transporte Metropolitano avanzarén

en paralelo nas actuacions que sexan viables.
Para transformar os acordos do Comité en avances comprobables, cémpre
concretar o contido dos estudos, as responsabilidades, o financiamento, a duracion
e avaliacion do piloto, as necesidades tecnoloxicas e un calendario de seguimento.
A compatibilidade tecnoloxica indicada na acta debe completarse coa
comprobacion dos equipamentos e sistemas efectivamente disporibles para a
integracion tarifaria.
En virtude de todo o exposto, o Grupo Provincial Popular propén ao pleno os
seguintes
ACORDOS:

1.Dar continuidade aos acordos do Comité.
Reafirmar o apoio da Deputacion as lifias de actuacion acordadas polo Comité o 15
de xullo de 2026: estudo da extension de oito lifias, avance nun proxecto piloto
viable e preparacién dunha Area de Transporte Metropolitano interconectada co
transporte urbano de Ourense. Para concretar o piloto nesta mocioén, propofier que
se centre nas conexions cos poligonos industriais da contorna, mantendo o estudo
xeral das oito liias como marco de planificacion. Estas actuacions desenvolveranse
de maneira coordinada e, cando sexa viable, en paralelo.

2. Adaptar a planificacion a execucion da resolucion do TACGal.
Solicitar ao Concello de Ourense que remita ao Comité, no prazo de trinta dias
naturais desde a recepcion deste acordo, a resolucion do TACGal, o acordo da
Xunta de Goberno Local do 8 de setembro de 2026 e un informe sobre a sua
execucion, as actuacions da mesa de contrataciobn tras a retroaccion do
procedemento e o calendario previsto.
O informe identificara os efectos sobre a planificacion do transporte metropolitano,
os traballos preparatorios da extension de lifias e do piloto dos poligonos que
poidan realizarse de inmediato e os que dependan da situacion contractual,
solicitando aos servizos municipais que adianten a recompilacion e revision da
informacion disporible e comuniquen ao Comité calquera incidencia contractual
que modifique substancialmente o calendario.

3.Completar e validar o estudo econémico.

Instar ao Concello de Ourense a elaborar, coa colaboracion da empresa contratista
cando proceda, un estudo economico actualizado da extension das oito lifias e
sometelo a revision dos servizos técnicos publicos competentes, coa cooperacion
técnica da Deputacion. O estudo incorporaréa unha memoria especifica e
diferenciada do proxecto piloto de conexiébn cos poligonos industriais, con
delimitacion do seu ambito, custos, demanda e financiamento. As estimacions
xerais da extension non se atribuiran automaticamente a este piloto.
O estudo identificara os concellos, os percorridos, as paradas, as frecuencias, 0s
horarios, os quildbmetros e as conexions propostas. Incluira escenarios de
demanda, a unidade de medida empregada e a sua metodoloxia;, custos de
explotacion; investimentos e adaptacions; ingresos tarifarios; e achegas publicas
necesarias.
Diferenciaranse o custo medio por viaxe, a tarifa e a achega publica por viaxe, e
analizaranse as afeccions as concesions existentes e a utilidade social e territorial
da proposta. A memoria do piloto identificara os poligonos atendidos, os puntos de
orixe e intercambio, as necesidades de acceso aos centros de traballo e a
adecuacion de horarios e frecuencias as quendas laborais, contrastandoas cos
concellos, coas persoas traballadoras e coas entidades representativas dos
poligonos.
Solicitar a presentacion do estudo no prazo de sesenta dias naturais desde a
comunicacion ao Comité dun informe municipal que acredite a dispofiibilidade
xuridica e contractual necesaria para completalo. Se esa disporiibilidade xa existe
cando se reciba o presente acordo, o prazo contarase desde a recepcion. A
memoria especifica do piloto podera presentarse e avaliarse separadamente cando
se poida completar con rigor e exista viabilidade xuridica e contractual para a sua
tramitacion, sen agardar a conclusion do estudo xeral. Calquera impedimento
debera comunicarse de maneira motivada, cun calendario revisado.

4.Determinar o marco xuridico e financeiro.
Promover, no seo do Comité, unha proposta de cooperacion entre a Xunta de
Galicia, a Deputacion e os concellos implicados que determine as responsabilidades

de cada administracion, as achegas e o instrumento xuridico necesario, logo dos

Documento asinado electronicamente (Lei 39/2015, de 1 de outubro). A autenticidade deste documento pode ser comprobada
mediante o CSV: 16342473164352151751 en https://sede.depourense.es




DEPUTACION
OURENSE

informes técnicos, xuridicos e econoémicos que correspondan.
A proposta distinguira os custos de explotacion, as adaptacions e investimentos, a
integracion tarifaria e as eventuais indemnizacions, identificando as fontes de
financiamento e as previsions orzamentarias. O financiamento do piloto dos
poligonos cuantificarase separadamente. Solicitar que a proposta relativa ao piloto
se presente para valoracion do Comité no prazo de trinta dias naturais desde a
recepcion da sua memoria econémica validada, sen prexuizo da posterior proposta
correspondente ao conxunto da extension.
A posta en servizo quedara condicionada a viabilidade xuridica e econémica, a
formalizacion dos instrumentos de cooperaciéon e a aprobacion dos compromisos
polos 6rganos competentes, coa correspondente cobertura orzamentaria.
5.Impulsar un proxecto piloto de conexién cos poligonos industriais.
Unha vez avaliada a memoria especifica e definido o financiamento, impulsar un
proxecto piloto de transporte publico de conexion cos poligonos industriais da
contorna de Ourense, cunha duracion de doce meses desde o inicio efectivo do
servizo, para observar a evolucion da demanda ao longo dun ciclo anual. O piloto
centrarase no acceso aos centros de ftraballo e na sua conexion coa rede de
transporte publico.
Antes da sua posta en marcha, o Comité examinaréa unha proposta que identifique
os poligonos incluidos, os concellos e nucleos de orixe, os percorridos, as paradas
e o0s puntos de intercambio, os horarios e frecuencias adaptados as quendas
laborais, a accesibilidade, o orzamento, as administracions responsables, a data de
inicio e o sistema de recollida de datos. A definicibn concretarase coas
administracions implicadas e co contraste das necesidades das persoas
traballadoras e das entidades representativas dos poligonos, incluindo que as
modificaciéns do ambito previsto deberan estar motivadas tecnicamente.
A proposta establecera indicadores e criterios de avaliacion sobre viaxes, ocupacion,
puntualidade, conexions, adecuacion as quendas laborais, acceso aos centros de
traballo, custo e achega publica por viaxe, atendendo a utilidade social e & cohesion
territorial, prevendo un seguimento trimestral, avaliacion intermedia aos seis meses e

informe final nos ftrinta dias naturais seguintes a conclusion, para decidir a

continuidade, adaptacion ou ampliacion do servizo.

6.Avanzar na Area de Transporte Metropolitano.
Instar & Xunta de Galicia a presentar ao Comité, no prazo de catro meses desde a
recepcion deste acordo para iniciar as actuacions tendentes ao establecemento
dun Area de Transporte Metropolitano da contorna de Ourense, recollendo o
ambito territorial, as necesidades trasladadas polos concellos, a organizacion e
coordinacion dos servizos, a integracion tarifaria, o financiamento e o calendario de
desenvolvemento.
A proposta incluira a interconexion co transporte urbano e a avaliacion das
condiciéns necesarias para habilitar billete unico, bonificaciobns e transbordos
gratuitos. Identificara os validadores e sistemas instalados e operativos, a sua
interoperabilidade, as adaptacions pendentes e os custos e responsables da sua
implantacion.
Os traballos preparatorios que sexan xuridicamente e tecnicamente viables
realizaranse en paralelo ao piloto dos poligonos e ao estudo da extension de lifias,
sen condicionar o conxunto da preparacion da ATM a conclusion da contratacion
urbana.

7.Establecer calendario e rendicion de contas.
Encomendar a Presidencia da Deputacion a convocatoria dunha reunién do Comité
dentro dos trinta dias naturais seguintes a aprobacion desta mocion para ordenar as
tarefas, identificar responsables e fixar os fitos de seguimento, respectando as
competencias e a autonomia das administracions participantes.
A Deputacion prestara apoio técnico a coordinaciéon e remitira ao pleno un informe
trimestral de seguimento. O primeiro presentarase dentro dos tres meses seguintes
a aprobacion. Os informes recolleran as actuacions realizadas, os documentos
recibidos, as tarefas pendentes, os responsables, os obstaculos e as datas
previstas.
Os atrasos ou cambios de calendario deberan explicarse no seguinte informe,
indicando as medidas propostas para resolvelos. A necesidade de revisar un prazo
non suspendera os traballos que poidan continuar.

8.Dar traslado dos acordos.

Dar traslado destes acordos a Presidencia da Deputacion, a conselleria da Xunta de
Galicia competente en mobilidade, ao Concello de Ourense, aos concellos
integrantes do Comité técnico-politico e aos grupos provinciais, para o0 Seu
cofiecemento e as actuacions que corresponda’.

Don Xosé Carlos Valcarcel Doval, deputado non adscrito, sinala que esta mocién
deberia servir para que todas as administracions implicadas se unan para buscar unha
solucion, matizando que a Xunta de Galicia é a que ten que facer unha maior aposta.

Don Bernardo Varela Lopez, do BNG, manifesta que esta mociéon é de todo menos
sinxela, e que para iso non hai mais que ver a extension das propostas de acordo. Entende
que a Deputacion trate de impulsar ou liderar esta cuestién, pero aclara que as
competencias no trasnporte interurbano son da Xunta de Galicia.

Dona Susana Rodriguez Rodriguez, do Grupo Socialista, explica que lle sorprende que
as propostas da mocidn se centren nun proxecto piloto de conexién cos poligonos industriais
de San Cibrao das Vifias e Pereiro de Aguiar, cando os acordos do comité técnico — politico
para o impulso de trasporte metropolitano de Ourense creado nesta Deputacion contempla
nunha primeira fase a extensién de oito lifas, e non sé unha.

Dona Marta Névoa lIglesias, do Grupo Popular, contesta que na ultima reunion deste
comité técnico — politico xa saiu esta posibilidade dun proxecto piloto € que é evidente que
as lifas de mais fluxo de usuarios son con moita diferenza as dos poligonos industrias e a
da Valenza (Barbadas), se ben esta ultima xa ten resolto o transporte interurbano. De feito
indica que recentemente o Grupo Provincial Socialista subiu un video as suas redes sociais
reclamando unha solucidon ao transporte interurbano e precisamente se centraron na
problematica dos poligonos industriais.

Don Xosé Carlos Valcarcel Doval, deputado non adscrito, precisa que a lifia da Valenza
(Barbadas) funciona porque o Concello paga por iso unha importante cantidade a Xunta de
Galicia.

Don Alvaro Vila Aratjo, do Grupo Socialista, sinala que o video aludido tifia como
principal reivindicacion pedir a Xunta de Galicia que dote nos seus orzamentos para o 2027
unha partida econdémica para avanzar nunha solucion do transporte interurbano
metropolitano de Ourense, xa que a principal responsable e a administracién competente.
Dona Marta Névoa Iglesias, do Grupo Popular, remata indicando que esta mocién
deberia sair por unanimidade polo que indica que se negociaran todas as propostas que

poidan facer todos os grupos politicos nos proximos dias e antes do debate e votacién do

Pleno do dia 25 de setembro. Insiste en que se trata de avanzar nos acordos que foron
adoptados no comité técnico — politico creado sobre este asunto.
Para pechar o debate, o presidente apunta que se neste asunto non se ten avanzado non
ultimos vinte anos é unha responsabilidade de todos, que a Deputacién quere impulsar unha
solucién porque cofiece de primeira man que € a principal reivindicacion da vecifianza da
area metropolitana e que o proxecto piloto se formula sen renunciar en ningin momento a
extension das oito liflas que figuran nos acordos do comité técnico — politico.
Non se producen mais intervencions e co voto favorable do Grupo Popular (6) e a
abstencién do Grupo Socialista (3), do BNG (2), de Democracia Ourensana (2) e do
deputado non adscrito (1), a comision ditamina favorablemente a adopcion, por parte do
Pleno, do seguinte acordo:

1.Dar continuidade aos acordos do Comité.
Reafirmar o apoio da Deputacion as lifias de actuacién acordadas polo Comité o 15
de xullo de 2026: estudo da extension de oito lifas, avance nun proxecto piloto
viable e preparacion dunha Area de Transporte Metropolitano interconectada co
transporte urbano de Ourense. Para concretar o piloto nesta mocién, propofier que
se centre nas conexions cos poligonos industriais da contorna, mantendo o estudo
xeral das oito lifias como marco de planificacion. Estas actuacions desenvolveranse
de maneira coordinada e, cando sexa viable, en paralelo.

2.Adaptar a planificaciéon a execucion da resoluciéon do TACGal.
Solicitar ao Concello de Ourense que remita ao Comité, no prazo de trinta dias
naturais desde a recepcidén deste acordo, a resolucién do TACGal, o acordo da
Xunta de Goberno Local do 8 de setembro de 2026 e un informe sobre a sua
execucion, as actuacibns da mesa de contratacion tras a retroacciéon do
procedemento e o calendario previsto.
O informe identificara os efectos sobre a planificacion do transporte metropolitano,
os traballos preparatorios da extension de linas e do piloto dos poligonos que
poidan realizarse de inmediato e os que dependan da situacion contractual,
solicitando aos servizos municipais que adianten a recompilacion e revision da
informacion dispofible e comuniquen ao Comité calquera incidencia contractual
que modifique substancialmente o calendario.

3.Completar e validar o estudo econémico.

Instar ao Concello de Ourense a elaborar, coa colaboracion da empresa contratista
cando proceda, un estudo econdmico actualizado da extension das oito lifas e
sometelo a revision dos servizos técnicos publicos competentes, coa cooperacion
técnica da Deputacion. O estudo incorporara unha memoria especifica e
diferenciada do proxecto piloto de conexion cos poligonos industriais, con
delimitacion do seu ambito, custos, demanda e financiamento. As estimacions
xerais da extension non se atribuiran automaticamente a este piloto.
O estudo identificara os concellos, os percorridos, as paradas, as frecuencias, os
horarios, os quildmetros e as conexions propostas. Incluird escenarios de
demanda, a unidade de medida empregada e a sua metodoloxia; custos de
explotacion; investimentos e adaptacions; ingresos tarifarios; e achegas publicas
necesarias.
Diferenciaranse o custo medio por viaxe, a tarifa e a achega publica por viaxe, e
analizaranse as afeccions as concesions existentes e a utilidade social e territorial
da proposta. A memoria do piloto identificara os poligonos atendidos, os puntos de
orixe e intercambio, as necesidades de acceso aos centros de traballo e a
adecuacion de horarios e frecuencias as quendas laborais, contrastandoas cos
concellos, coas persoas traballadoras e coas entidades representativas dos
poligonos.
Solicitar a presentacion do estudo no prazo de sesenta dias naturais desde a
comunicacion ao Comité dun informe municipal que acredite a disponibilidade
xuridica e contractual necesaria para completalo. Se esa dispofiibilidade xa existe
cando se reciba o presente acordo, o prazo contarase desde a recepcion. A
memoria especifica do piloto podera presentarse e avaliarse separadamente cando
se poida completar con rigor e exista viabilidade xuridica e contractual para a sua
tramitacién, sen agardar a conclusion do estudo xeral. Calquera impedimento
debera comunicarse de maneira motivada, cun calendario revisado.

4.Determinar o marco xuridico e financeiro.
Promover, no seo do Comité, unha proposta de cooperaciéon entre a Xunta de
Galicia, a Deputacion e os concellos implicados que determine as responsabilidades

de cada administracion, as achegas e o instrumento xuridico necesario, logo dos

informes técnicos, xuridicos e econdmicos que correspondan.
A proposta distinguira os custos de explotacion, as adaptacions e investimentos, a
integracion tarifaria e as eventuais indemnizacions, identificando as fontes de
financiamento e as previsions orzamentarias. O financiamento do piloto dos
poligonos cuantificarase separadamente. Solicitar que a proposta relativa ao piloto
se presente para valoracion do Comité no prazo de trinta dias naturais desde a
recepcion da sua memoria econdémica validada, sen prexuizo da posterior proposta
correspondente ao conxunto da extension.
A posta en servizo quedara condicionada a viabilidade xuridica e econdémica, a
formalizacién dos instrumentos de cooperacion e a aprobacién dos compromisos
polos érganos competentes, coa correspondente cobertura orzamentaria.
5.Impulsar un proxecto piloto de conexién cos poligonos industriais.
Unha vez avaliada a memoria especifica e definido o financiamento, impulsar un
proxecto piloto de transporte publico de conexidn cos poligonos industriais da
contorna de Ourense, cunha duracién de doce meses desde o inicio efectivo do
servizo, para observar a evolucion da demanda ao longo dun ciclo anual. O piloto
centrarase no acceso aos centros de traballo e na sua conexidon coa rede de
transporte publico.
Antes da sua posta en marcha, o Comité examinara unha proposta que identifique
os poligonos incluidos, os concellos e nucleos de orixe, os percorridos, as paradas
e 0s puntos de intercambio, os horarios e frecuencias adaptados as quendas
laborais, a accesibilidade, o orzamento, as administracions responsables, a data de
inicio e o sistema de recollida de datos. A definicion concretarase coas
administracions implicadas e co contraste das necesidades das persoas
traballadoras e das entidades representativas dos poligonos, incluindo que as
modificacions do ambito previsto deberan estar motivadas tecnicamente.
A proposta establecera indicadores e criterios de avaliacion sobre viaxes, ocupacion,
puntualidade, conexidéns, adecuacion as quendas laborais, acceso aos centros de
traballo, custo e achega publica por viaxe, atendendo a utilidade social e & cohesién
territorial, prevendo un seguimento trimestral, avaliacidon intermedia aos seis meses e

informe final nos trinta dias naturais seguintes a conclusion, para decidir a

continuidade, adaptacién ou ampliacion do servizo.

6.Avanzar na Area de Transporte Metropolitano.
Instar @ Xunta de Galicia a presentar ao Comité, no prazo de catro meses desde a
recepcion deste acordo para iniciar as actuacions tendentes ao establecemento
dun Area de Transporte Metropolitano da contorna de Ourense, recollendo o
ambito territorial, as necesidades trasladadas polos concellos, a organizacion e
coordinacion dos servizos, a integracion tarifaria, o financiamento e o calendario de
desenvolvemento.
A proposta incluira a interconexidn co transporte urbano e a avaliacion das
condicidons necesarias para habilitar billete uUnico, bonificaciébns e transbordos
gratuitos. ldentificara os validadores e sistemas instalados e operativos, a sua
interoperabilidade, as adaptacidns pendentes e os custos e responsables da sua
implantacion.
Os traballos preparatorios que sexan xuridicamente e tecnicamente viables
realizaranse en paralelo ao piloto dos poligonos e ao estudo da extension de lifas,
sen condicionar o conxunto da preparacion da ATM a conclusion da contratacion
urbana.

7.Establecer calendario e rendicion de contas.
Encomendar a Presidencia da Deputacion a convocatoria dunha reuniéon do Comité
dentro dos trinta dias naturais seguintes a aprobacién desta mocion para ordenar as
tarefas, identificar responsables e fixar os fitos de seguimento, respectando as
competencias e a autonomia das administracions participantes.
A Deputacion prestara apoio técnico a coordinacion e remitira ao pleno un informe
trimestral de seguimento. O primeiro presentarase dentro dos tres meses seguintes
a aprobacién. Os informes recolleran as actuacidéns realizadas, os documentos
recibidos, as tarefas pendentes, os responsables, os obstaculos e as datas
previstas.
Os atrasos ou cambios de calendario deberan explicarse no seguinte informe,
indicando as medidas propostas para resolvelos. A necesidade de revisar un prazo
non suspendera os traballos que poidan continuar.

8.Dar traslado dos acordos.

DEPUTACION
OURENSE

Dar traslado destes acordos a Presidencia da Deputacién, a conselleria da Xunta de
Galicia competente en mobilidade, ao Concello de Ourense, aos concellos
integrantes do Comité técnico-politico e aos grupos provinciais, para o seu

cofiecemento e as actuacions que corresponda”.

5°.- MOCIONS DE URXENCIA .- Non se presentan.

6°.- ROGOS E PREGUNTAS .- Non se formulan.

E, as 17.44 horas, dase por finalizada a reunion, redactandose a presente acta que se

asinara electronicamente. Dou fe.

O Secretario Xeral

Docunent o asi nado el ectr éni canent e
nmedi ant e actuaci 6n admni ni strativa
aut omat i zada.

18/ 09/ 2026

